
Chedinyastavah

ఛేదిన్యాఃస్తవః

అథ వక్ష్యే మహాదేవ్యాః ఛేదిన్యాః స్తవముత్తమమ్  ।
ఛేత్తా త్వం సర్వగ్రన్థీనాం   మత్ప్రసాదాద్ యతీశ్వరః ॥ ౩౧-౨౪॥
యత్ప్రసాదాదనన్తో హియోగీ సంసారమణ్డలే  ॥ ౩౧-౨౫॥
దేశానన్దా సకలగుణదా ఛేదినీ ఛేదనస్థా
హవ్యస్థా సా విభవనిరతాయా నిధిస్థా నిశాయామ్ ।
సా మే నిత్యం కులకమలగా గోపనీయా విధిజ్ఞా
శ్రీవాగేశీ  గగనవసనా సర్వయోగం ప్రపాయాత్  ॥ ౩౧-౨౬॥
కామానన్దా మదననిరతా భావితా భావసిన్ధౌ
కామానన్దోద్భవరసవతీ యోగియోగస్థధాత్రీ  ।
సా మే ధౌతం ప్రకురు  వపుషో
ధర్మపుఞ్జం  ప్రపాయాత్  ॥ ౩౧-౨౭॥
కాలాకాలం కమలకలికావాసినీ కాలికా మే
గ్రన్థిచ్ఛేదం   స్థిరగృహగతా  గాత్రనాడీపథస్థా  ।
వక్త్రామ్భోజే  వచనమధురం ధారయన్తీ జనానామ్ ।
సా మే రన్ధ్రం  మమ రుచిరతనోః పాతు పఞ్చాననాయా ॥ ౩౧-౨౮॥
యోగాఙ్గస్థా  స్థితిలయవిభవా  లోమకూపామ్బుజస్థా
మాతా గౌరీ గిరిపతిసుతా భాసురాస్త్రప్రదీప్తా   ।
సమ్పాయాన్మే హృదయవివరం ఛేదినీమూలపూరే
కైలాసస్థా  మమమనుగిరిం పాతు రుద్రప్రసాదా   ॥ ౩౧-౨౯॥
నాదాన్తఃస్థా మనగుణధరణాసన్నసిద్ధాన్తపారా 
భోగానన్దా భగనగబిలే కాశయన్తీ జనానామ్ ।
విద్యావిద్యా వివిధగగనా ఛేదినీ ఛన్నరూపా ।
సా సర్వాన్తఃకరణనిలయా లాకినీ ప్రేమభావా  ॥ ౩౧-౩౦॥

యోగం స్వర్గేఽర్పయసి  మనసి ప్రేమభావం  పరేశే
యాయాయాత్రా త్రివిధకరణా  కారణా సర్వజన్తోః ।
మాతా జ్ఞాత్రీ  గణేశే గృహిగణసదయా సర్వకర్త్రీ మనో మే
రక్షా రక్షాక్షరగతకలా కేవలా నిష్కలాయా ॥ ౩౧-౩౧॥
సాయోగేన్ద్రా  సమవతు ముదా మే గుదం కుణ్డలిన్యాం
జహ్నోః కన్యా కమలనిలయా రాకిణీ ప్రేమభావాన్  ।
మోక్షప్రాణాన్  తపనరహితా పాతు మే వేదవక్త్రా
సిద్ధా మూలామ్బుజదలగతా పావనీ పాతు తుణ్డమ్  ॥ ౩౧-౩౨॥
హేరమ్బాజ్ఞా ప్రలయఘటితా  కాకినీ క్రోధరూపా  ॥ ౩౧-౩౩॥
యది భజతి కులీనః కామినీం క్రోధవిద్యాం
స భవతి పరయోగీ ఛేదినీస్తోత్రపాఠాత్  ।
సకలదురితనాశః క్షాలనాదిప్రసిద్ధిః 
సకలజనవశః స్యాత్ తస్య నిత్యం సురాజ్యమ్ ॥ ౩౧-౩౪॥
ఏతత్ స్తోత్రం  పఠేద్విద్వాన్ మహాసంయమతత్పరః ।
మూలే మనః స్థిరో యాతి సర్వానిష్టవినాశనః  ॥ ౩౧-౩౫॥
సర్వసిద్ధిః  కరే తస్య యో భావం సముపాశ్రయేత్
శ‍ృణుష్వ పరమానన్ద రససాగరసమ్భవ ॥ ౩౧-౩౬॥
ఇతి శ్రీరుద్రయామలే   ఉత్తరతన్త్రే మహాతన్త్రోద్దీపనే   షట్చక్రప్రకాశే 
సిద్ధిమన్త్రప్రకరణే    భైరవభైరవీసంవాదే   ఏకత్రింశః  పటలే
ఛేదిన్యాః స్తవః  సమాప్తః ॥ ౩౧॥

